
Prvi raspravni sto (2. februar 2021, 15.00-18.15h) je vođen pod naslovom Religije, 

solidarnost i ideologije.  

 

 
 

Otvoren je predvanjem beogradskog novinara Tomislava Markovića koji je govorio na temu 

“Nacionalističko potčinjavanje religije i destrukcija društvene pluralnosti.” Nakon toga 

govorili su sljedeći sudionici: Žarko Papić (IBHI, Sarajevo) “Siromaštvo – posljedica 

političke nemoralnosti”; Krsto Mijanović (Međunarodni Forum “Bosna”) “Bosanski hrišćani, 

Srbi – odgovornost prema susjedima”; Fra Ivo Marković (Franjevačka teologija, Sarajevo) 

“Urotničke ideje i religije”; Jakob Finci (Bosanska jevrejska zajednica) “Etnicitet i ljudska 

prava”; Rusmir Mahmutćehajić (Međunarodni Forum “Bosna) “Povjerenje u dva vidika: 

religijskom i naturalističkom”; Igor Kožemjakin (Bosanska jevrejska zajednica) “Tanah i 

iskustvo života s drugim”; Nerin Dizdar (Univerzitet Džemal Bijedić, Mostar) “Drugost ili 

poistovjećivanje: Odnos religijskih organizacija u Bosni i Hercegovini prema političkim 

identitetima”; Fra Mile Babić (Franjevačka teologija, Sarajevo) “Mirenje suprotstavljenosti u 

abrahamskom naslijeđu.” 

 



 

 



Drugi raspravni sto (3. februar 2021, 13.00-15.00) je imao naslov Iskazi bosanske 

pluralnosti u sakralnoj arhitekturi kasnog 19. i 20 stoljeća, a govornici su bili: Nenad 

Makuljević (Univerzitet u Beogradu) “Pravoslavna arhitektura Bosne i Hercegovine 

tanzimatskog doba (1839-1876)”; Boris Trapara (Kulturno nasljeđe bez granica) 

“Bosanskohercegovačka sakralna arhitektura u vrijeme austrougarske uprave”; Nataša Tabori 

(Zavod za planiranje Kantona Sarajevo) “Sefardska i aškenaska sakralna arhitektura u 

Sarajevu u 20. stoljeću”; Alma Hudović-Kljuno (the International University of Sarajevo) 

“Poslijeratna arhitektura bosanskih džamija: Božije kuće u bijelom”; Danijela Ucović 

(Sveučilište u Mostaru) “Elementi regionalizma na arhitektonskim projektima za katoličke 

crkve arhiteke Zlatka Ugljena.” 

 

 



 
 



Treći raspravni sto (4. februar 2021, 16.00-17.30) odvijao se unutar tematskog okvira 

naslovljenog Cyber svijet: obećanja i prijetnje i na njemu su govorili: Sonja Biserko 

(Helsinški komitet za ljudska prava u Srbiji) “Cyber svijet i ljudska prava”; Adnan Salkić 

(MSI, London) “Budućnost telekomunikacijskog razvoja i dijaloška integracija svijeta”; 

Mehmed Agović (novinar) “Pandemijski uvjeti života i cyber svijet”; Senadin Lavić 

(Univerzitet u Sarajevu) “Ideologije antibosanstva u cyber svijetu.” 

 

 

 



Četvrti raspravni sto (5. februar, 2021, 18.00-19.45) je bio naslovljen Društvena moć 

naslijeđa u građenju i rušenju bosanskog: povodom objavljivanja knjige The Architecture of 

Coexistence: Building Pluralism (uredila Azra Akšamija, Architangle, Berlin 2020).  

 

 

Ovaj raspravni sto je upriličen povodom objavljivanja zbornika radova šesnaest znanstvenika 

i umjetnika iz Evrope, SAD, Kanade i s Bliskog istoka. Prvi govornik bila je urednica izdanja 

Azra Akšamija (MIT, Cambridge, Massachusetts) koja je govorila na temu “Arhitektura 

suživota: građenje pluralizma,” a potom su izlagali: Velibor Božović (Univerzitet Concordia, 

Monteral) “Bijela džamija, Visoko”; Amila Buturović (Univerzitet York, Toronto) 

“Obezglavljeni nastavljaju svoj hod: Cefalofore i suživot u osmanskoj Bosni”; te, Amra 

Hadžimuhamedović (Međunarodni Forum “Bosna”) “Prvo džamija: Mirenje sa životom 

poslije nasilja u Bosni i Hercegovini kroz restauraciju naslijeđa.” Nakon izlaganja uslijedila je 

rasprava i zaključna razmatranja u okviru 9. sarajevske UN sedmice međuvjerskog sklada u 

svijetu.  

 



 

 


